Cilj: rasti u dobru svaki dan.
Ko od nas ne želi biti originalan?           

U svojoj knjizi »Kako razviti stvaralačke sosobnosti « ( BIGZ, Beograd, 1977.,str.9 - 40 ) Dr. Radivoj Kvaščev  polazi od teorijske osnove da je originalnost (od Lat.»origo «- početak, začetak ) prije svega pronalaženje, izumijevanje, otkrivanje nečega novog i da je to novo nešto što je rijetko, neobično, osobito, primjenjivo, izvorno, neponovljivo. On kaže da originalnost, kao sposobnost, ima sljedeću sadržinu:

Pronalaženje nečeg novog i neobičnog – ovdje se ubrajaju različiti izumi, pronalasci, neobični i novi projekti, otkrivanje naučnih principa i zakona, stvaranje umjetničkih djela i td.

Metodološka originalnost – odnosi se na neobičnost, rijetkost i prikladnost rješenja problema, koji takođe mogu biti riješeni na nov način.

Pronalaženje udaljenih rješenja i odgovora koji su rezultat kreativne generalizacije – sadržinu kreeativne generalizacije čine: a) povezivanje raznolikih podataka i različitih koncepcija, b) istraživanje zajedničkih principa i odnosa između činjenica različitog značenja i stavljanje činjenica u druge relacije; c) otkrivanje različitih mogućih značenja sadržine datih činjenica u različitim kontekstima; d) uviđanje problemske situacije u različitim kontekstima sa novog aspekta, u novoj svjetlosti, dovođenje u vezu problema kojeg rješavamo sa različitim polaznim tačkama.

Sposobnost anticipiranja (predviđanja) novih ideja, rješenja, odgovora i ponašanja.

Otkrivanje novih značenja pojmova i datih podataka – npr. dobijanje el.energije putem morskih talasa. 

Izvođenje novih korelativnih ideja na osnovu datih – npr. mašina za umirenje glavobolje.

Stvaralačka fantazija – pronalaženje nečeg novog u nauci i umjetnosti putem izmišljanja i fantazije.

Otvorenot i zatvorenost iskustva – otvorenost (zatvorenost) prema novim saznanjima.

Fleksibilnost mišljenja.

Fluentnost – sposobnost da se za određeno vrijeme proizvede što veći broj ideja koje ispunjavaju izvjesne smisaone zahtjeve.

Osjetljivost za probleme i razvijanje problema – sposobnost otkrivanja, formulisanja i razvijanja problema u nedoživljenim problemskim situacijama.

Elaboracija – sposobnost razrade rada, tj. razvijanje originalnog rada u cjelini, a na osnovu otkrivenih novih ideja. Suština ove sposobnosti je da se nađu detalji koji će popuniti opštu skicu ili plan djela.

ZADATAK:

Pokušajte se prisjetiti situacija u kojima ste, po vašem mišljenju, bili neobično originalni. Razmislite, u čemu se ogledala vaša originalnost? Obrazložite.

